
Zientzilarien ildotik

ISIKARI eta matematikari
honek Lyonen ikusi zuen
lehen aldiz mundu hone-
tako argia 1775.eko urta-

rrilaren 22an. Bere aita erretiratu-
tako merkataria zen, eta Frantzia-
ko iraultzan epaile izan zelako gilo-
tinaz hil zuten 1793.ean errepubli-
kazaleek hiria hartu zutenean. Be-
rebiziko depresioa jasan zuen or-
duan Andre-Mariek.

Txikitatik saiatu zen bere kon-
tura literatura, natur zientziak, fi-
losofia, matematika, eta abar ikas-
ten. Matematikarako erraztasun
handia zuen eta hamahiru urte zi-
tuenerako ebakidura konikoei
buruz tratatu bat idatzita zeukan.

1801. urtean Bourg-en irakasle
izendatu zuten fisika eta kimika
eman zitzan. 1802. urtean,
probabilitate-kalkulua erabiliz,
jokoari buruzko teoriaren inguruan
lan bat argitaratu zuen.

1804. urtean emaztea hil zi-
tzaion, ezkonberri zirela. Beste de-

presioaldia jasan behar izan zuen
orduan.

Hala eta guztiz ere Bourgen fi-
sika eta kimika irakasten segitu
zuen, eta 1809. urtean matemati-
ka-irakasle egin zuten Pariseko
Eskola Politeknikoan. 1814. urtean
Zientzi Akademiak kide izendatu
zuen matematika-arloan.

Kimikaz ere arduratu zen ordea.
1814. urtean Berthollet-i bidalitako
gutun batean adibidez, presio, bo-
lumen eta tenperatura berdineko
gas guztiek molekula-kopuru ber-
dina dutela zioen. Argitu beharra
dago hipotesi hori, Amperek ez
jakin arren, Avogadrok urtebete
lehenago egina zuela.

Dena den, fisika-arloan egin zi-
tuen bere aurrerapen nabarmene-
nak. 1820. urtean Parisen Zientzi
Akademiak Oersteden aurkikun-
tzaren berri eman zuenean (ko-
rronte elektrikoa zuen eroaleak
iparrorratza desbideratu egiten
zuela, alegia) Ampere eta Arago

lanean hasi ziren. Astebete geroago
Amperek orratzaren desbiderapena
gaur egun “eskuineko eskuaren
araua” edo “kortxokentzailearen
araua” izenez ezagutzen denaren
arabera gertatzen zela frogatu
zuen. Eskuineko eskua eroaleari
helduz ipintzen da behatz lodiak
korrontearen norantza markatzen
duela eta beste behatzek imanaren
ipar poloa adierazten dutela.
Arauaren arabera, imana behatzen
norabidean desbideratuko da.
Eremu magnetikoko indar-lerroei
buruzko kontzeptuaren hastapena
zen hura.

Eskuineko eskuaren araua apli-
katzeko korronte elektrikoaren no-
rantza zein zen erabaki beharra ze-
goen. Franklinen ideien arabera,
normala zirudien korrontearen no-

rantza polo positibotik negatibo-
rantz kontsideratzea, polo positibo-
ak fluido elektriko gehiegi eta nega-
tiboak gutxiegi zuela pentsatzen
zutelako. Amperek ere norantza
hori kontsideratu zuen, nahiz eta
gaur egun elektroiak polo negatibo-
tik positibora joaten direla jakin.

Amperek zioenez, erakarpen eta
aldarapen magnetikoak ikusteko ez
zegoen iman eta burdin hautsen
beharrik. Bi hari eroale paralelo
ipini zituen, bat bestera hurbildu
ala aldendu zitekeela. Bi hariek ko-
rronte elektrikoa norantza berdine-
an zutenean, elkar erakarri egiten
zuten, eta korrontea kontrako no-
rantzan zutenean, aldiz, alderatu.

Amperek hari zirkularrean
zeharreko korronteak sortutako
eremu magnetikoak ere ikertu zi-
tuen. Aragorekin batera, espiral
zilindrikoaren formako hariak ko-
rronte elektrikoa bazuen iman gisa
portatuko zela adierazi zuen. Espi-
ral formako hariari solenoide deitu
zion.

Korronte elektrikoak orratz
magnetikoa desbidera bazezakeen,
desbiderapena eskala graduatuan
neurtuta korronte-kantitatea edo
intentsitatea azter zitekeen. Ampe-
rek goi-mailako matematikak feno-
meno elektriko eta magnetikoetara
lehen aldiz aplikatu zituen, eta
elektromagnetismo izeneko arloa-
ren sortzaile dela esan daiteke.

1823. urtean teoria bat plazara-
tu zuen imanaren ezaugarriei bu-
ruz. Imanean etengabe zirkulatzen
ari ziren korronte elektriko txikiak
zeudela zioen. Horregatik teoria
elektronikoaren aitzindaritzat ere
har daiteke, Ampereren garaiko
zientzilariek ideia horri jaramon
handirik egin ez bazioten ere.

Amperek, bere bizialdiaren az-
ken aldera giza ezagumendu guzti-
ak sailkatzeari ekin zion, bukatu
gabe utzi zuen “Zientzien filosofiari
buruzko saiakera” izeneko lanean.

“Korronte” eta “tentsio” hitzak
lehen aldiz erabili zituen, intentsi-
tatea eta potentzial-diferentzia be-
reizten zituelako, eta telegrafo elek-
trikoa ere berak asmatua da.

Gaur egun korronte elektrikoa-
ren intentsitatea amperetan neur-
tzen da fisikari frantsesaren ohore-
tan.

Ia batere osperik gabe hil zen
Marseillan 1836.eko ekainaren
10ean.

